Әлеуметтік медициналық сақтандыру қорының 
тіркеу науқанының қорытындысы

[bookmark: _Hlk499195782]Әлеуметтік медициналық сақтандыру қорының мақсаттары мыналар болып табылады:
· азаматтарды сапалы медициналық көмекпен қамтамасыз ету;
· көрсетілетін медиицналық көмектің сапасын қолдау;
· Қордың медициналық көмекті стратегиялық сатып алушы ретінде дамуы. 
Биылғы тіркеу науқаны барысында 300 мыңнан астам қазақстандық емхана таңдау құқығын пайдаланды. Бұл алдыңғы жылдардағы көрсеткіштен екі есе көп, бұл жұртшылық тарапынан тіркеу науқанына деген қызығушылық артып, азаматтардың кампания мен емхана таңдау құқығы жайлы көбірек біле бастағанын растаса керек.
Қазір Қор медициналық ұйымдардан келіп түскен мәліметтерді сараптаумен айналысып жатыр және желтоқсан айында жеке меншік және мемлекеттік емханалардың пайыздық ара-қатынасы, олардың аймақтар деңгейіндегі үлесі жайлы толық мәлімет берілмек. Бірақ қазірдің өзінде қазақстандықтардың едәуір бөлігінің жеке меншік клиникаларға тіркелуге ниет білдіргені анықталып отыр.
Жалпы, еліміз бойынша алғашқы медициналық-санитарлық көмек ұйымдарына 18 млн астам адам тіркелген. 
Алғашқы медициналық-санитарлық көмек көрсететін (емхана) ұйымдарға тіркеу кампаниясын ұйымдастыру және өткізу сұрақтары бойынша ақпараттық-түсіндіру жұмысын жүргізу аясында «Әлеуметтік медициналық сақтандыру қоры» КЕАҚ Солтүстік Қазақстан облысы бойынша филиалының қызметкерлері, денсаулық сақтау басқармасы және электрондық денсаулық сақтау өңірлік орталығының мамандарымен бірлесе отырып облыстық орталықтың емханаларына және аудандардың барлық аудандық ауруханаларға барды. Медициналық ұйымдарға барған кезде тіркеу орнының жұмысына, тіркеу кампаниясы бойынша өтініштерді қабылдау және өңдеуге ерекше көңіл бөлінді. Барлық емханаларда тіркеу кампаниясын өткізу бойынша жауапты тұлғалар анықталған, call орталықтар жұмыс істейді, персонал кеңестік-түсіндіру жұмысын жүргізеді. Сонымен қатар медицина ұйымдарының басшыларына ӘМСҚ жүйесі жағдайында қаржыландыру ерекшеліктері бойынша түсіндіру жұмысы жүргізілді.
Тіркеу кампаниясының қорытындысы бойынша Солтүстік Қазақстан облысында  579 903 адам тіркелді.
Азаматтар емхананы өзгертпеген жағдайда автоматты түрде тұрғылықты жеріндегі емханаға тіркеледі. Тұрғындар өзінің қай емханаға тіркелгенін e-gov.kz порталы арқылы немесе Халыққа қызмет көрсету орталықтарындағы кеңесшілерден анықтап біле алады. Бұл туралы нақты баяндайтын нұсқаулықтар мен инфографикаларды Қордың ресми сайтынан алуға болады: https://fms.kz/ru/content/poleznye-materialy


«Әлеуметтік медициналық сақтандыру қоры» КЕАҚ басқарушы директоры Ерік Байжүнісов: «Биылғы науқанның басты артықшылығы – емханаға тіркелу мүмкіндігін пайдаланғандар санының 300 мыңнан асуы. Бұл соңғы жылдардағы көрсеткіштен екі есе артық деуге болады. Яғни, халықтың науқанға деген қызығушылығы артып келеді деген сөз. Бұрын тіркеу науқанын жергілікті басқару органдары өткізетін және ол аймақтық деңгейде ғана жүргізіліп келді. Емхана тіркеген пациенттерінің санына қарай ақша алады. Шын мәнінде, бұл жүйеде ақшаны халық төлейді. Біз жақын болашақта осы жүйені жетілдіруді жоспарлап отырмыз. Қазір Қордың ұсынысы негізінде Денсаулық сақтау министрінің тіркеу науқанына қатысты бұйрығы әзірленді. Бұйрық күшіне енгеннен кейін тіркелу процесі бұрынғыдан да жеңілдей түседі деп үміттенеміз».


«Әлеуметтік медициналық сақтандыру қоры» КЕАҚ 

